
 سپینه پشۍ او توره پشۍ
 
 

وړوكي برېښېدل، د دیوال   -د دوبي په یوه تیاره شپه كې چې سپوږمۍ نه وه؛ خو ستوري په لیرې آسمان كې وړوكي  
رډ كتل. په   –خوا یې رډ  iورو روانه وه او هر –یوه توره پشۍ ښكاره شوه. پشۍ د دیوال په سر ورو له ها خوا نه 

 تورې پشۍ ته یې په ځیر كتل.  چې  ورو راتله  –ورو   همدې وخت كې د دیوال له بلې خوا څخه، یوه سپینه پشۍ
بد وكتل: پیف .. ف ... ام ام    -ل ته بددواړه پشیانې راغلې، راغلې تر هغه چې سرونه یې سره ولګېدل. دواړو یو ب

 !ام
دوه لویشتې په شا ولاړې. د دواړو زړونه دربېدل. څو شېبې یې یو بل ته وكتل، آخر توره پشۍ وخوځېده،   –او دوه 

 !سپینې پشۍ سترګې رډې كړې او وې ویل: میو، میو، ... مه راځه
لویشت واټن پاتې شو. تورې پشۍ غوښتل چې نوره هم    توره پشۍ بې پروا په مخ ورغله. د دواړو تر منځ یوازى یوه

په مخ لاړه شي؛ خو سپینې پشۍ حوصله ونه كړه او په منگول یې ووهله. د تورې پشۍ غوږ وینې شو. سپینى پشۍ  
 ...!چیغې كړې: میو، میاو... پیف... ف... لیونى ما درته وویل چې مه راځه 

په منگول یې ووهله؛ خو سپینه پشۍ ژوبله نه شوه. دا وخت توره    توره پشۍ هم په غوسه شوه: پاف .. ف .. هـ...
 !پشۍ یوه لویشت په څټ شوه او وې ویل: میو... و ! لار راكه او كه نه وژنم دې

سپینۍ پشۍ وخندل: ښې خبرې دې زده دي! لار در كړم چې تېره شې؟! كه د لار پرېښودل سم كار دى، نو ته لار  
 .راكړه چې زه تېره شم

 !پشۍ وویل: لار راكړه چې ناوخته كېږي، زه چې تېره شوم په تا پسې دې بلا وي چې هر ځاى ته ځېتورې 
 .سپینۍ پشۍ بیا وخندل او وې ویل: زما خبره واوره او كه نه خورم دې

توره پشۍ په غوسه شوه او چیغې یې كړې: میو... میاو... په شا شه چې زه تېره شم. ګوره همدا اوس هم د موږك په  
 ....ان ویریږې... ژوبلوم دې، لاره پرېږدهش

دا خبره په سپینه پشۍ بده ولگیده. خندا یې بس كړه او غاښونه یې وچیچل: میو.. و .... او .. ما ته دې وویل چې د  
 ... موږك په شان ویرېږم؟ هـ... پیف ... ف 

څك وینې ترې توىې شوې.   –  په توره پشۍ یې ورودانګل؛ خو د تورې پشۍ منګولو د دې پزه ژوبله كړه او څك
سپینه پشۍ ډېره په غوسه شوه، ویښتان یې لک ودرېدل او چیغې یې كړې: میو... میاو ... غوږونه دې كاڼه دي؟ 

 !درته وایم لار راكړه چې تېره شم... توره موږكه
نارې سورې   دا ځلې تورې پشۍ وخندل او وې ویل: چپ .. موږك سپین وي كه تور؟ ته خپله موږك یې! ... دومره

مه جوړه چې خلك به ویښ كړې او دواړه به ووهي. زه نه له جنګه ویرېږم او نه له مرگه. له نارو سورو څخه هم  
  .نه ویرېږم او په شا هم نه ځم. همدلته كېنم چې حوصله دې پاى ته ورسي او لار راكړې

مال حسن په پخلنځي كې د یوه موږك د سپینې پشۍ وویل: زما حوصله به پای ته ورسي؟ ډاډه اوسه... پرون د رنګ 
 نیولو له پاره درې ساعته كیناستم. پوره درې ساعته، پوه شوې كه نه؟... 

تورې پشۍ هېڅ ونه ویل او غلې ناسته وه. سپینه پشۍ هم كراره كیناسته. د یوه ماشوم د ژړا غږ واورېدل شو. څو  
چې هغه بله بیا څه ووایي. ناڅاپه سپینې پشۍ وویل:   شېبې دواړه پشیانې یو بل ته ځیر شوې. هرې یوې پشۍ غوښتل 

 .گوره زه ډېرضرور كار لرم... ته په شا وگرځه چې زه تېره شم، بیا ته پوه شه او كار دې

تورې پشۍ وخندل او وې ویل: عجب ... تر تا نه زما كار ضرور دى، هېڅ ځنډ نه شم كولاى. سپینۍ پشۍ وویل: 
 ...!له، زه ډېر ضرور كار لرم، دا ومنه او لار پرېږدهگوره كنه زما خبره دې و نه من

 ...!توره پشۍ په قهر شوه: میو.. و ... میاو!... په ما به امر ممر نه كوې!.... دا خبره ستا تر خوله ډېره لویه ده
رنگمال  سپینۍ پشۍ چیغې كړې: میاو!... زه په خپله خبره ولاړه یم؛ خو ته ډېره سپین سترگې یې. گوره زه باید د  

حسن كور ته ځان ورسوم. د حسن ښځې سر او پښې پاخه كړې دي. اوس خو پوه شوې چې څومره ضرور كار  
 ...لرم؟! هـه

تورې پشۍ وویل: میو... و ... میاو!... زه هم په دې دیوالو بې ځایه نه گرځم. دومره وزګاره هم نه یم! زه ډېره وږې 
 ...!لار را كړه او كه نه لاندې دې غورځوم چې مرداره شې یم او له مخامخ لوري څخه د غوښې بوى راځي،

د سپینې پشۍ اعصاب خراب شول او چیغې یې كړې: میاو!... لار راكړه ... میو .... و ... پیف، لار راكړه...  
 ...!درواخله

نو تر مینځ كلكه او په توره پشۍ یې ورټوپ كړل.. پیف پیف ... میاو... و ... وو ... میو.. میو... او د دواړو پشیا 
جگړه ونښته. دا وخت چا له كوره دواړه پشیانو ته اوبه وروشنیدلې. پشیانې ډېرې وبیرېدې، مخونه یې واړول او  

 .وتښتیدې
 .دواړه پشیانې په هغو لارو ولاړې چې راغلې وې

 پای

